Bildu-Nafarroa parlamentu-taldeko foru parlamentari Maiorga Ramírez Erro jaunak ondarearen gaineko zergarako konputagarriak diren askotariko lurzoruen eta higiezinen balioespenari buruz idatziz erantzuteko egindako galderari dagokionez (8-13/PES-0019), hau erantzun du Nafarroako Gobernuko Ekonomia, Ogasun, Industria eta Enpleguko kontseilariak:

1.- Zein izanen da herritarrentzako erreferentziako balioa, ondare-zenbatekoak ezartzerakoan?

Ondarearen gaineko Zergari buruzko azaroaren 19ko 13/1992 Foru Legearen 10. artikuluak erantzuten dio galdera horri. 
Manu horrek dioenez, ondasun higiezinak baloratzeko erregela hauei jarraikiko zaie:


1. Ondoko hiru balioen arteko handiena hartuko da:


a) Hirilur Kontribuzioaren, Nekazaritza eta Abeltzaintzako Jardueren gaineko Kontribuzioaren edo Ondasun Higiezinen gaineko Zergaren ondorioetarako duten katastro-balioa.


b) Eroste prezioa, kontraprestazioa edo balioa.


c) Edozein zergaren ondorioetarako, Administrazioak frogatutako balioa.

(…)

2.- Katastroko balioak baldin badira erreferentziakoak, zer neurri zuzentzaile ezarriko ditu Nafarroako Gobernuak, udaletan udal katastroa gaurkotzeko datak bat ez etortzeak herritarrei ekar liezaiekeen bereizkeria arintze aldera?

Tributuei buruzko abenduaren 14ko 13/2000 Foru Lege Orokorraren 11. artikuluan ezarrita dagoenez, betiere foru lege baten bidez arautu behar da, beste gai batzuen artean, zerga-oinarriaren zehaztapena.

Beraz, Nafarroako Parlamentuaren eskumena da neurri zuzentzaileak ezartzea, halakorik behar balitz.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko martxoaren 4an

Ekonomia, Ogasun, Industria eta Enpleguko kontseilaria: Lourdes Goicoechea Zubelzu
